
წერილის	ნომერი:31-31262943		
თარიღი:	21/10/2026

ადრესატი:	

ბესიკ	ტაბიძე	
ლანჩხუთის	მუნიციპალიტეტის	საკრებულო-საკრებულოს	თავმჯდომარე

ლანჩხუთის	მუნიციპალიტეტის	საკრებულოს	ფრაქცია	„ქართული	ოცნება	-
დემოკრატიული	საქართველოს“	თავმჯდომარის	მოადგილის	ირაკლი

ცინცაძის	2025	წლის	30	ოქტომბრიდან	დღეის	მდგომარეობით	გაწეული
მუშაობის	შესახებ	ანგარიშის	წარდგენის

ოქმი

მუნიციპალიტეტის	დასახელება:	ლანჩხუთის	მუნიციპალიტეტი

ადმინისტრაციული	ერთეული:	ქ.	ლანჩხუთი.	მუსხელიშვილის	ქუჩა.

შეხვედრის	ჩატარების	თარიღი:	15.	10.	2026	წელი	15:30	საათი

შეხვედრას	 ესწრებოდნენ:	 ლანჩხუთის	 მუნიციპალიტეტის	 საკრებულოს
სოციალურ	 საკითხთა,	 განათლების,	 კულტურისა	 და	 ახალგაზრდულ	 საქმეთა
კომისიის	 თავმჯდომარე	 კარლო	 კვიტაიშვილი,	 ლანჩხუთის	 მუნიციპალიტეტის
საკრებულოს	 ფრაქცია	 „ქართული	 ოცნება	 -	 დემოკრატიული	 საქართველოს“
თავმჯდომარის	 მოადგილე	 ივანე	 ებრალიზე,	 ლანჩხუთის	 მუნიციპალიტეტის
საკრებულოს	წევრი	თენგიზ	ურუშაზე,	ლანჩხუთის	მუნიციპალიტეტის	საკრებულოს
აპარატის	 მეორე	 რანგის	 მეორადი	 სტრუქტურული	 ერთეულის	 ხელმძღვანელი
(საორგანიზაციო	განყოფილების	უფროსი)	ნანა	ბზეკალავა,	საკრებულოს	აპარატის
მესამე	რანგის	პირველი	კატეგორიის	უფროსი	სპეციალისტი	იურიდიულ	საკითხებში
რუსუდან	 გვარჯალაძე,	 საკრებულოს	 აპარატის	 მეოთხე	 რანგის	 პირველი
კატეგორიის	უმცროსი	სპეციალისტი	ნინო	ჭანტურიშვილი.

ლანჩხუთის	 მუნიციპალიტეტის	 საკრებულოს	 წევრი,	 ფრაქცია	 „ქართული	 ოცნება	 -
დემოკრატიული	 საქართველოს“	 ფრაქციის	 თავმჯდომარის	 მოადგილე	 ირაკლი
ცინცაძე	 შეხვდა	 ქ.	 ლანჩხუთის	 ადმინისტრაციული	 ერთეულის	 მოსახლეობას.
ანგარიშის	 წარდგენამდე	 ის	 მიესალმა	 დამსწრე	 საზოგადოებას	 და	 მადლობა
გადაუხადა	 მობრძანებისთვის,	 რომ	 გამონახეს	 დრო	 მასთან	 შესახვედრად.	 ამის
შემდეგ	აღნიშნა,	რომ	მიმდინარეობს	საკრებულოს	რეგლამენტით	გათვალისწინებული
მუშაობის	ერთ-ერთი	საპასუხისმგებლო	 ეტაპი	 -	 საკრებულოს	 წევრების	 მიერ	 წლის
განმავლობაში	გაწეული	მუშაობის	შესახებ	ანგარიშის	ჩაბარება.

საქართველოს	ორგანული	 კანონის	 „ადგილობრივი	თვითმმართველობის	 კოდექსის“
88-ე	მუხლის	თანახმად	საკრებულოს	წევრმა	ირაკლი	ცინცაძემ	 წარმოადგინა	2025
წლის	30	ოქტომბრიდან	დღემდე	მის	მიერ	გაწეული	მუშაობის	შესახებ	ანგარიში.	მან
აღნიშნა,	რომ	უფლებამოსილებას	შეუდგა	2025	წ.	30	ოქტომბერს.	არის	ლანჩხუთის
მუნიციპალიტეტის	 საკრებულოს	 იურიდიულ	 საკითხთა	 და	 ეთიკის	 კომისიისა	 და
საფინანსო-საბიუჯეტო	 კომისიის,	 ასევე	 ფრაქცია	 „ქართული	 ოცნება	 -



დემოკრატიული	 საქართველოს“	 წევრი.	 ის	 აქტიურად	 არის	 ჩართული	 როგორც
საკრებულოს,	 ასევე	 კომისიებისა	 და	 ფრაქციის	 მუშაობაში.	 მისი	 თქმით,	 ის	 თავის
გუნდთან	 ერთად	 ყველაფერს	 ეცდება,	 რათა	 მოხდეს	 მოსახლეობის	 პრობლემების
მოგვარება	 მათი	 შესაძლებლობის	 ფარგლებში.	 ასევე	 ისაუბრა	 იმ
ინფრასტრუქტურული	 პროექტების	 შესახებ,	 რომლებიც	 განხორციელდა	 მიმდინარე
წელს	და	 აღნიშნა,	რომ	რამდენიმე	 ქუჩაზე	 მიმდინარეობს	 გზის	 ასფალტის	 საფარის
დაგება,	 ასევე	 ხდება	 გაბიონებისა	 და	 სანიაღვრე	 არხების	 მოწყობა.	 მან	 ასევე
ისაუბრა	 პრობლემების	 შესახებ	 და	 აღნიშნა,	 რომ	 ქალაქში	 არსებობს	 წყლის
ხარისხის	პრობლემა	და	თითქმის	ტექნიკური	წყალი	მიეწოდება	მოსახლეობას.

მოქალაქე	 ნატო	 ხვედელიძემ	 ითხოვა	 გამოსწორდეს	 წყლის	 ხარისხი.	 მისი	 თქმით,
ყოველი	 გაწვიმების	 შემდეგ,	 უკვე	 1	 წელზე	 მეტია	 წყალი	 ბინძურდება	 და	 სამელად
არის	უვარგისი	და	აუცილებელია	ამ	პრობლემის	მოგვარება	რაც	შეიძლება	მალე.	მან
ასევე	 ითხოვა	 კუპრეიშვილის	 ქუჩაზე	 არსებული	 კორპუსის	 ეზოს	 მოწესრიგება.
რაზეც	 ირაკლი	 ცინცაძემ	 უპასუხა,	 რომ	 ამ	 ეტაპისთვის	 ეზოს	 მოწესრიგება	 ვერ
მოხდება,	 მაგრამ	 გაერთიანებული	 წყალმომარაგების	 კომპანიის	 მიერ	 დაზიანებულ
ასფალტის	 საფარს	 მოაწესრიგებს	 აღნიშნული	 კომპანია,	 რაც	 არის	 მათი
ვალდებულება.

შემდეგ	 მან	 აღნიშნა,	 რომ	 მუნიციპალიტეტში	 მოქმედებს	 შემდეგი	 სოციალური
პროგრამები,	რომლითაც	სარგებლობს	მუნიციპალიტეტის	მოსახლეობა:

1)	შშმ	პირთა	დახმარების	პროგრამა.

2)	 მრავალშვილიანი	 ოჯახების	 და	 მესამე	 და	 მომდევნო	 ახალშობილზე	 დახმარების
პროგრამა

3)	სამკურნალო	და	საოპერაციო	ხარჯებით	დახმარების	პროგრამა	;

4)	სარეაბილიტაციო	ცენტრ	"იავნანას"	თანადაფინანსების	პროგრამა;

5)	მოსწავლეთა	ტრანსპორტირების	პროგრამა;

6)	მზრუნველობამოკლებულთა	უფასო	კვებით	უზრუნველყოფის	პროგრამა;

7)	მოწყვლადი	ოჯახების	ერთჯერადი	ფულადი	დახმარების	პროგრამა;

8)	ომის	ვეტერანებისა	და	მათი	ოჯახების	დახმარების	პროგრამა;

9)	 მძიმე	 საცხოვრებელ	 პირობებში	 მყოფი	 ოჯახების	 დროებითი	 თავშესაფრით
უზრუნველყოფის	პროგრამა;

10)	 ლანჩხუთის	 რეგიონალური	 ორგანიზაციის	 ,,გამარჯვებულ	 ქალთა	 კლუბი"-	 ს
ონკოპაციენტთა	 მხარდაჭერის,	 რეაბილიტაციის	 და	 ფარისებრი	 ჯირკვლის	 კიბოს
სკრინინგისა	და	ადრეული	გამოვლენის	პროგრამა;

11)	მძიმე	საცხოვრებელ	პირობებში,	 უბედური	 შემთხვევისა	 და	 სტიქიური	 მოვლენების
შედეგად	 დაზარალებული	 ოჯახების,	 ქალთა	 მიმართ	 ან/და	 ოჯახში	 ძალადობის
მსხვერპლთა	 დახმარების,	 ასევე	 სახელმწიფო	 ზრუნვის	 სისტემიდან	 გასული
ახალგაზრდების	ერთჯერადი	ფულადი	დახმარების	პროგრამა;

12)	 აუტისტური	 სპექტრის	 მქონე	 ბავშვთა	 სარებილიტაციო	 კურსის	 დაფინანსების
პროგრამა;

13)	ლანჩხუთის	მუნიციპალიტეტის	პერსონალური	ასისტენტის	სერვისის	პროგრამა;

14)	რისკის	ქვეშ	მყოფი	0-	დან	18	წლამდე	ბავშვიანი	ოჯახების	გაძლიერების	პროგრამა.



შეხვედრის	 დასასრულს	 ირაკლი	 ცინცაძემ	 კიდევ	 ერთხელ	 გადაუხადა	 მადლობა
თითოეულ	მონაწილეს	მობრძანებისთვის	და	მოუწიდა	მათ	აქტიურად	წარმოადგინონ
მათი	 ხედვები,	 წინადადებები	 და	 ისაუბრონ	 როგორც	 მუნიციპალიტეტში	 არსებულ,
ასევე	 პირადი	 პრობლემების	 შესახებ.	 მან	 აღნიშნა,	 რომ	 როგორც	 საკრებულოს
წევრი,	 ძალ	 -	 ღონეს	 არ	 დაიშურებს,	 რათა	 მისი	 სადეპუტატო	 უფლებამოსილების
პერიოდში	 გადაწყდეს	 ყველა	 ის	 პრობლემა,	 რომელიც	 აწუხებს	 ქალაქის
მოსახლეობას.

პატივისცემით,

ირაკლი	ცინცაძე

ლანჩხუთის	მუნიციპალიტეტის	საკრებულო-საკრებულოს	ფრაქცია	,,ქართული	ოცნება-დემოკრატიული
საქართველო"-საკრებულოს	ფრაქცია	,,ქართული	ოცნება-დემოკრატიული	საქართველოს"	მოადგილე


